
DIE SWAARDVEGTER

Die voorblad illustrasie vir die Oloff die Seerower Reeks is deur Al-
sagteware gegenereer, wat die narratief verryk. Hierdie boek word vir
die eerste keer in Afrikaans in e-boek formaat vrygestel.

Die kopiereg vir hierdie storie is voorbehou en mag nie in geheel of
gedeeltelik herdruk of versprei word sonder die uitgewer se skriftelike
toestemming nie. Herdrukking sluit enige elektroniese of meganiese
vorm in, soos e-boeke, fotokopiéring, skryf, opname op band, of enige
ander manier om inligting te stoor of toegang daartoe te verkry. Alle
karakters en gebeurtenisse in hierdie storie is suiwer fiktief en het geen
verbintenis met enige lewende of oorlede individue nie.

OPSOMMING

Op die afgeleé wynplaas Sandryk, naby die Kaap de Goede Hoop, word
die rustige lewe van senior-koopman Johan van Wagenaar wreed
versteur. Terwyl hy en sy getroue slaaf, Mamoed, die aand om die
vuurherd deurbring, bars genadelose seerowers onder leiding van die
gevreesde Borghort die huis binne. Mamoed word koelbloedig
neergeskiet. Tussen die rowers staan ’n jong man met vlamrooi hare. ’n
man wat Johan met sy laaste asem as sy eie seun, “Oloff,” herken
voordat hy self deur ’n pistoolskoot gevel word. Mamoed oorleef egter
en sy getuienis lei die owerhede by die Kasteel om die pas aangekome,
niksvermoedende ware Oloff van Wagenaar, wat juis opgedaag het om
sy vervreemde vader te ontmoet, vir die gruwelike moord en plundering
in hegtenis te neem.

Verdoem deur ’n skokkende toeval en die getuienis van ’n ooggetuie
wat hom met sy dodelike dubbelganger verwar, staar Oloff die galg in
die gesig. Sy enigste hoop Ié in ’n desperate ontsnapping uit die Kasteel
se kloue, aangehelp deur ’n onverwagte bondgenoot wie se geloof in
geregtigheid, en dalk in Oloff self, haar tot gevaarlike optrede dryf.
Oloff se vlug neem hom oor die onstuimige see, net om hom weer in
die hande van dieselfde seerowers te laat beland. Hy word gedwing om
’n dodelike rol te speel in Deelenbaai, die hart van die seerowernes,
waar sy verstommende ooreenkoms met die ware moordenaar, Ben van
Osse, "n gevaarlike wapen word. Met sy vaardigheid met die swaard en
sy staal senuwees moet Oloff nie net oorleef nie, maar ook ’n manier
vind om die bordjies te verhang. Hy moet sy gevangenskap omskep in
’n kans om sy naam te suiwer, maar sy pad is belaai met verraad en
geweld.

Kan Oloff sy agtervolgers ontglip en die manne wat hy uit slawerny
bevry het, lei om die skip te herower wat sy enigste, nou vernietigde,
alibi bevat het? En sal hy sy onskuld kan bewys wanneer hy terugkeer
na die Kaap, of sal die noodlot hom dwing om die lewe aan te gryp wat



op hom afgedwing word? Die jag op Ben van Osse het so pas begin, ’n
dodelike jag wat Oloff se lot vir ewig sal bepaal.



UITTREKSEL

Borghort fluister in die een se oor. Dadelik spring hy agter twee van
hulle verby en kom langs die muur van die agterstewe op Oloff
afgestorm. Van Wagenaar moet noodgedwonge omswaai om hierdie
verwoede aanval af te weer. Hy kan glad nie verstaan wat die man se
plan is nie, maar besef meteens dat hy in 'n haglike posisie verkeer. So
sterk is Borghort se swaardsteke en so vinnig volg hulle op mekaar, dat
hy alles in sy vermoé moet uithaal om die punt weg te kap. Tussenin
moet hy nog elke af en toe 'n paar swaaie na sy linkerkant gee om die
rowers daar terug te stuur. Dit dring tot hom deur dat sy stryd 'n
hopelose is. Twee van sy teenstanders het juis so ewe heeltemal agter
hom om beweeg. Hy besef dat hulle hom van agter af sal kan bekruip,
en tog durf hy nou sy kop nie eens vir 'n enkele oomblik omdraai nie.

Hy sien die flikkering in Borghort se 0é. Hy haal uit en slaan met alle
geweld van die regterkant af sodat hy met daardie beweging nie alleen
die kaptein se swaard sal wegslaan nie, maar ook die van die ander
seerower. Dit sal hom dan in die geleentheid stel om heeltemal om te
swaai sodat hy weer met sy rug teen die muur te staan kan kom. Skaars
het hy die beweging egter begin of 'n harde hou tref hom agter die kop.
Sonder 'n geluid sak hy op die dek neer.



1. DIE SWAARDVEGTER

Hoofstuk 1
“Die honde blaf, baas Johan!”

Johan van Wagenaar maak die boek op sy skoot toe. Sy oé dwaal daarna
oor die gesellige vuur in die herd voor hom. Dan rus hulle ingedagte op
die massiewe klip pilare van die skoorsteen daarbo, onderwy!l hy sy kop
in 'n luisterende houding oplig.

Die grys op sy slape sprei reeds oor sy ongepruikte hoof. Sy kuif is egter
nog vlammend rooi en, in teenstelling met die mode, kort geknip.
Honderde fyn voutjies loop weerskante van sy blou 0é oor sy wange.
Sy neus is reguit en effens spits. Die ken is sterk, maar die hoeke van
sy lippe is effens af gebuig asof dit 'n spoor is wat nagelaat is deur 'n
vlaag van verbittering wat oor sy gelaatstrekke getrek het. Die
rustigheid en berusting wat in sy uitdrukking te bespeur is, weerspreek
egter alle gedagtes van ontevredenheid en leed.

Johan van Wagenaar is een van die senior-koopmans aan die Kaap. Hy
is ook een van die rykste wynboere. Sy plaas is aan die suidekant van
die Wynberg geleé. Van die amptenare se plase is dit die verste van die
Kaap af. Buite kan hy die suising van wind deur die jong eikebome
hoor, en verder weg die dreuning van die see.

Hy kyk om na die frisgeboude Maleier wat van die kombuis af gekom
het, en wat nou op die drumpel van die voorkamer huiwer. Johan se
mond versag in n glimlag as hy na die getroue slaaf kyk. Mamoed is
beter as enige waghond wat hy kon gehad het.

“Ek hoor, Mamoed,” s€ die eienaar van Sandryk stadig. “Miskien blaf
hulle maar vir wilde diere. Ons bly ook so alleen hier in die wildernis
dat ons verbeelding met die kleinste geluid op hol raak.”

“Dit is al laat, baas Johan,” antwoord Mamoed. “As dit jakkalse of
ander diere was, sou die honde hulle stormgeloop het. Hulle blaf egter

op die werf en gaan nie verder nie. Besoekers sal dit ook nie wees nie.
Dit is te laat en...”

Johan van Wagenaar lag sag.

“Moenie so bekommerd lyk nie, Mamoed!” roep hy die getroue Maleier
slaaf toe. “Dit wil voorkom asof jy doelbewus staan en voorspel dat
daar moeilikheid gaan wees.”

“Ek kan voel, baas Johan,” werp die Maleier ernstig te€. “Ek sien in die
nag en ek weet.”

Johan van Wagenaar tel die boek van sy skoot af op en sit dit op die
tafel langs hom. Hy lag hard onderwyl hy opstaan.

"’

“Julle Maleiers dink almal dat julle die onbekende kan peil!” roep hy
opgewek uit. “Kom, Mamoed, kom saam.” Hy hou op met praat as hy
die slaaf se 0é vinnig na die groot, swaar voordeur toe sien draai. Die
deur is nog nie gegrendel nie, want dit word eers gedoen wanneer Johan
gaan slaap.

Duidelik sien hy die swaar koperknop draai asof iemand buitekant dit
versigtig toets. Mamoed beweeg sonder meer haastig oor die vloer, nie
na die deur toe nie, maar na die rak langs die vuurherd waarop die
gewere staan. Hy is nog maar halfpad deur die vertrek toe die voordeur
oopklap en n pistoolskoot feitlik tegelykertyd hard teen die mure
weergalm.

Johan van Wagenaar swaai verskrik om. Verdwaas staar hy na die
gestalte van sy getroue slaaf. Mamoed se liggaam ruk om en soos n klip
slaan hy op die vloer neer, waar hy roerloos bly 1. Onder sy regter
skouer vorm ’n rooi bloedkol.

Van Wagenaar tree nader, maar dan steek hy vas en kyk terug na die

voordeur toe. Binnekant die drumpel staan 'n paar mans. Vooraan is n

kérel van minstens 2,2 meter. Sy gitswart hare hang in blinkende lokke

op sy skouers. Dit lyk egter vuil en sleg versorg, alhoewel dit met olie

deurweek is. Sy baard is eweneens lank, maar is so aangepak van die

olie dat dit in dik toue op sy bors hang.

Die vreemdeling se donker oé lag die koopman toe, maar 'n koue rilling
gaan deur Johan van Wagenaar as hy die meedoénlose uitdrukking in
die plat gesig van die man voor hom sien.

Dan merk hy die breé sabel in die man se regterhand. Hy sien ook nou
dat die ander almal net so bewapen is, almal behalwe die man wat net
regs van die deurkosyn doodluiters teen die muur aanleun. In sy hand
wat slap langs sy sy hang, is die rokende pistool. Dit is hy wat Mamoed
geskiet het.

Maar Johan is skaars bewus van hierdie feit. Strak staar hy na die gelaat
van die jong man. Sy blik is intens, en tog is daar iets van vrees in te
bespeur. Hy sien die vlammende rooi hare en die blou o€. 'n Reguit,
spits neus rus bokant die vol lippe.

“Oloff!” Johan van Wagenaar se lippe vorm die woord en sy asem blaas
dit hard genoeg uit sodat elkeen in die vertrek dit kan hoor.

Die man met die pistool lig sy wenkbroue. Langs hom kyk die een met
die swart baard na sy kant toe en dan weer voor hom uit na die koopman
asof hy nie mooi kan begryp wat aangaan nie.

“Dit lyk my hy sien n spook, Van Osse!” roep die vent met die swart
baard uit.

“As jy daarmee bedoel dat hy die dood in die o€ staar, is jy reg,
Slinkshart,” werp Van Osse terug. “Ek dink...”

“Luister, Ben!” roep Borghort vererg uit. “Ek hou nie daarvan dat jy my
Slinkshart noem nie.”

“Borghort! Slinkshart! Wat maak dit saak? Ek hou weer nie daarvan dat
Jy my met 'n spook vergelyk nie.”

Borghort kyk die kérel 'n oomblik onderlangs aan. Dan lag hy.
“Een van die dae is ons twee aanmekaar.” Maar hy s€ dit op so n wyse

asof hy wil te kenne gee dat hulle twee sulke groot vriende is dat daar
nooit sprake van onenigheid tussen hulle kan wees nie. Hierdie is maar
sommer speletjies.

Johan van Wagenaar sidder. Vriendskap tussen diewe, vertroue tussen
moordenaars! Teen die tyd het hy reeds vasgestel dat hy met seerowers
te doen het. Wat hulle hier op Sandryk soek, weet hy nie. Dit is maar
selde dat hulle so ver van hul 1éplekke af dwaal. Hy weet dat die roete
na die Ooste deur seerowers bedreig word, maar dit is anderkant
Madagaskar, ver van die Kaap die Goeie Hoop af.

Ben van Osse steur hom nie verder aan Borghort nie. Blykbaar is hulle
op gelyke voet. Heel waarskynlik is daar twee skepe in die baai, of
anders het VVan Osse Borghort gehuur om hom hierheen te bring.

Van Osse? Oloff! Die aaklige waarheid van wat hy sien, weier om
helder by hom pos te vat. Hy het altyd gemeen dat sy seun hom mag
haat omdat hy hom en sy moeder verlaat het, maar die laaste briewe wat
hy ontvang het, die toenadering wat hy daarin gevind en verwelkom
het. Blykbaar was dit alles oéverblindery, alles bloot voorbereiding vir
die wraak wat vanaand hier geneem word.

So vinnig soos die gedagtes by hom posvat, verwerp hy hulle. Hy vind
dit eenvoudig onmoontlik om te glo dat sy eie seun hierdie metodes sal
gebruik om hom te breek. Half duiselig van die skok staan die koopman
terug.

Tien, twaalf van die woestaards wat agter hulle leiers gestaan het, storm
nou vorentoe. Die vertrek wemel van vreemdelinge. Borghort het sy
arm geswaai. Dit was blykbaar die teken dat hulle die huis moet
deursoek.

“Ons kom soek n bietjie groente en water!” roep Borghort uit. “En hier
kom ons op n skatkamer af!”

Sy 0é dwaal gierig oor die silwerkandelare wat van die dik plafonbalke
afhang. Op die tafel aan die ander kant van die herd staan 'n silwer vaas,

en n goue beeldjie blink in die vlamlig. Die wynkraffie en die glase op
die groot skinkbord is van die allerfynste ontwerp. Borghort mik daarop
af en skink van die rooi wyn sodat die kelkie oorloop. “Kom, Ben,” roep
hy uit onderwyl hy die tweede glas vul, “ons drink van die Kaapse
wyn!”

Buite op die werf knal 'n paar skote. Daar is die ho€ gegil van vrouens
en kinders. Dan volg die wrede gelag van die seerower-vandale. Johan
van Wagenaar besef maar al te goed dat daar van sy slawe en hul
gesinne nie 'n enkele sal ontsnap nie.

n Man storm by die voordeur in. Hy kyk in die vertrek rond en kom dan
tot voor Borghort en Van Osse.

“n Paar van die kérels jaag die trop beeste en die kleinvee na die strand
toe,” deel hy hulle mee. “Daar is genoeg graan vir albei skepe.”

“En wyn?” verneem Borghort.

“Te veel,” antwoord die man. “Die kérels besef dit. Hulle het reeds n
paar vate stukkend geslaan en as ons nie gou maak nie, sal ons hulle nie
maklik op die skepe terugkry nie.”

“Die onnosel swape!” bulder Borghort. “Kan hulle nie wag totdat ons
van die land af is voordat hulle begin suip nie?”

“En watter voorbeeld stel ons hulle, Slinkshart?” s€ Ben van Osse
gemaklik.

Borghort lag.

“Jy maak alewig grappies, Ben,” s€ hy met 'n gryns. Hy hou nie altyd
van die kalm manier waarop Van Osse praat nie. Dit wil voorkom asof
die kérel sy seltbeheersing nooit kwytraak nie. “Sé vir Cuyler,” roep hy
die vent voor hom toe, “dat hulle die vate wyn almal strand toe moet
neem. Dit wat ons nie kan laai nie, sal ons daar vernietig. Gou maak!
Sé vir hulle. Haai!” bulder hy onderwyl hy sy sabel van die tafel af gryp
en oor die vertrek op een van die seerowers afpyl. “Waarheen gaan jy

met daardie pak goed? Jy weet dat al die buit op die hoop in die hoek
gegooi moet word. Ons sal later deel, jy weet ons duld nie diewe in ons
geledere nie!” Die sabel is omhoog. Die seerower deins verskrik terug.
Hy weet hoe genadeloos en vinnig straf uitgedeel word.

“Slinkshart,” kom Van Osse se stem bedaard van agter af, maar snydend
genoeg om Borghort te keer. “Dit is een van my manne daardie. As hy
doodgemaak moet word, sal ek dit self doen. Gooi die goed daar op die
hoop, skurk,” gebied hy die seeman. Die kérel gehoorsaam en Borghort
kom stadig terug na die tafel toe.

“Eendag sal jy te ver gaan, Ben,” s€ hy gedemp.

“Watter reg het jy om onder my manne te begin rond krap?” werp Van
Osse ongeérg terug. Sy 0é rus in die van Borghort wat hom woedend
aangluur. “Laat hulle die buit in die sakke stop en wegneem. Hier,”
skree hy op 'n paar ander, “breek die tafels en stoele stukkend en pak
hulle in die hoeke van die vertrek. Neem brandende stompe uit die herd
en steek die plek aan die brand. Maak gou!”

Borghort draai weg. Van Osse volg hom na die deur toe. Daar kyk hulle
terug om te sien of hul bevele reg uitgevoer word. Van Osse se 0€ rus
op die gestalte van die koopman wat tot dusver roerloos voor die herd
gestaan het. Daar is iets in die man se houding wat hom hinder. Nog
steeds staar Van Wagenaar hom stip aan. Van Osse is al lankal van
daardie blik bewus. Nou vererg hy hom. Met n vinnige beweging ruk
hy 'n pistool uit sy gordel. Hy korrel en trek die sneller.

Johan van Wagenaar kantel sonder 'n geluid om. As sy liggaam voluit
op die vloer neerslaan, is sy oé reeds verstar. In die hoeke van die
vertrek slaan vlamme teen die mure op. Oor Sandryk se netjiese werf
stap die seerowers terug in die rigting van die strand. Uit die skure en
pakhuise skiet rooi vlamme lekkende die lug in.

Op die vloer van die voorkamer roer Mamoed. Hy lig sy kop vinnig op,

want sedert hy getref is, was hy nog nie bewusteloos nie. Geen

beweging en geen geluid het hom egter ontgaan sedert die seerowers

